


91 millóns de euros. Esa foi a fac-
tura que xerou en Europa a fraude 
alimentaria no ano 2024 segundo 
datos oficiais. Trátase dunha cifra 
moi considerable que debería conci-
tar unha profunda reflexión entre os 
diferentes actores con algún grao de 
participación no longo proceso que 
vai desde a fase inicial de produción 
dun alimento ata o seu destino final 
no mercado.

É fácil concluír que alimentos 
son maioritariamente obxecto de 
prácticas cando menos sospeitosas 
ou directamente ilícitas que derivan 
nunha fraude en toda regra ao 
consumidor que, sen sabelo, está 
a adquirir algo que non se corres-
ponde co que esperaba. Ao anterior 
haberá que engadir ademais a 
diminución que en termos de imaxe 
sufrirá ese produto obxecto de en-
gano e as enormes dificultades que 
conleva recuperar a credibilidade 
danada ou perdida. Un compor-
tamento que deriva nunha dobre 
consecuencia de efectos perversos: 
quebra da confianza do consumidor 
e prexuízo á reputación dese ben.

Alimentos que atesouran unha ca-
lidade diferenciada, como Mexillón 
de Galicia, adoitan ser o obxectivo 
daqueles que desdeñan o traballo, a 
dedicación e as dificultades a supe-
rar para conseguir e manter ao lon-
go do tempo o crédito dun distintivo 
que singulariza a un produto único 
e que representa unha actividade, 
unha forma de vida e unha cultura 
ligada a un territorio. 

E que, ademais, foi capaz de xerar e 
consolidar unha actividade econó-
mica moi importante en Galicia.
Ese esforzo viuse recompensado en 
ocasións coa imposición de san-
cións por parte dos tribunais a quen 
tratou de buscar atallos e benefi-
ciarse dun prestixio que non lles 
correspondía.

Con todo, seguimos asistindo con 
preocupación a condutas que para 
nada axudan a fixar ese rumbo 
común tan necesario e desexado, 
reivindicado con valentía e claridade 
moi recentemente nestas mesmas 
páxinas por varios actores do sector. 

Comportamentos que unicamente 
contribúen a que siga crecendo o 
importe dunha factura inasumible, a 
factura do descrédito.

SEGUIMOS ASISTINDO CON 
PREOCUPACIÓN A CONDUTAS 
QUE PARA NADA AXUDAN A 
FIXAR ESE RUMBO COMÚN 
TAN NECESARIO E DESEXADO

É FÁCIL CONCLUÍR 
QUE ALIMENTOS SON 
MAIORITARIAMENTE 
OBXECTO DE PRÁCTICAS 
CANDO MENOS SOSPEITOSAS 
OU DIRECTAMENTE ILÍCITAS 
QUE DERIVAN NUNHA 
FRAUDE EN TODA REGRA AO 
CONSUMIDOR

O volume de produto 
sometido a control de 
calidade pola DOP ao lon-
go de 2024 alcanzou os 
18.772.151 quilos, unha 
cifra que supón un aumen-
to do 56,37% respecto aos 
12.004.800 do exercicio 
de 2023.

O mexillón que se desti-
nou ao mercado de fresco 
situouse en 2.046.321 
quilos, un 4,64% máis 
que en 2023 (1.955.590), 
mentres que o dirixido 
á industria contabilizou 
16.725. 830 quilos, o que 
equivale a un 66,44% 
máis que nos doce meses 

precedentes (10.049.210).
Ao longo do segundo 

semestre de 2024 rexis-
tráronse as cantidades 
máis importantes de 
produto, destacando 
os meses de setembro, 
con 5.286.428 quilos, e 
novembro, con 4.226.309, 
seguido de outubro, con 
2.705.792, agosto, con 
2.554.972, e decembro, 
con 2.374.666 quilos.

Esta mellora débese a 
un cambio nas condicións 
ambientais nese período 
de 2024. Segundo os 
datos recolleitos polo 
proxecto REDEIRA, no que 

participa Mexillón de Ga-
licia e o Instituto de Inves-
tigacións Mariñas, a partir 
de maio-xuño recuperouse 
o afloramento, normali-
zouse a temperatura da 
auga e, sobre todo, rexis-
tráronse valores elevados 
de clorofila (alimento) que 
se traduciron en exempla-
res máis gordos e mellor 
agarrados ás cordas.

Nesa tendencia favo-
rable hai que enmarcar 
tamén os datos relativos 
ao rendemento en carne, 
que alcanzou o 20,96% 
no caso do mexillón fresco 
e o 22,30% no destinado 
á transformación, cando 

en 2023 ambos rexistros 
situáronse no 18,61% e o 
17,37%, respectivamente.

    A actividade desenvolvida nos portos durante 2024 
traduciuse nun total de 1.894 controis DOP, dos cales 1.490 
pertencen a partidas de mexillón destinadas á industria e 404 
para o mercado de fresco.
O maior número destas intervencións foi no peirao da Illa con 
518. Pola súa banda, na Pobra do Caramiñal realizáronse 332, 
en Meloxo 297, 199 en Muros e 141 en Vilanova.

Controis

FORON UN TOTAL DE 18.772.151 QUILOS, FRONTE 
AOS ALGO MÁIS DE 12 MILLÓNS DO EXERCICIO 
ANTERIOR

AO LONGO DO SEGUNDO 
SEMESTRE DE 2024 
REXISTRÁRONSE AS 
CANTIDADES MÁIS 
IMPORTANTES DE 
PRODUTO, DESTACANDO 
OS MESES DE SETEMBRO, 
CON 5.286.428 QUILOS, 
E NOVEMBRO, CON 
4.226.309

FOTO: Xurxo Lobato

A DOP certificou 
en 2024 un 56% 
máis que en 2023

No noso anterior boletín informa-
tivo, diferentes actores do ámbito da 
produción, depuración e transfor-
mación foron convidados a expresar 
as súas opinións sobre o presente 
e o futuro do mexillón para que os 
protagonistas do sector expuxesen 
os problemas, incertezas e tamén 
as oportunidades dunha industria 
fundamental para a socioeconomía 
de Galicia. 

Ademais, tamén quixemos saber 
o papel que nese escenario lle ou-
torgaban a unha marca de calidade 
como Mexillón de Galicia. Varios 
deses testemuños foron unánimes 
respecto a dous obxectivos priorita-
rios: a necesidade de estar unidos 
para facer un Consello Regulador 
máis forte e apostar polo valor de 
diferenciación que aporta o selo de 
calidade da DOP.

Poucas semanas despois de 
que a nosa publicación vise a luz, 
informábase en distintos medios 
do accidente nunha localidade de 
Asturias dun camión con matrícula 
escocesa cargado de mexillóns cuxo 
destino final era unha conserveira 
de Cambados. 

Este episodio 
volve poñer sobre 
a mesa as distintas 
percepcións exis-
tentes dentro do 
sector, entre os que 
apostan dunha ma-
neira decidida polo 
mexillón cultivado, 
transformado e 
elaborado en Galicia 
e os que optan por 
outras alternativas 
que en pouco ou en 
nada benefician a 
unha industria que 
ten o privilexio de 
dispoñer dun ecosis-
tema único no que 
se produce o mellor 
mexillón do mundo e que conta 
ademais co respaldo dun distintivo 
de calidade diferenciada.

Ademais, esas “outras alterna-
tivas” poden chegar a sementar 
dúbidas acerca da verdadeira orixe 
deses mexillóns unha vez postos no 
mercado, co consecuente dano á 
reputación dunha marca avalada 
pola Unión Europea como Mexillón 

de Galicia. 
Para establecer un contexto 

certeiro sobre as consecuencias de-
rivadas de determinadas condutas, 
contamos coa valiosa aportación 
do SEPRONA da Comandancia 
da Garda Civil de Pontevedra, que 
respondeu ao cuestionario que 
a continuación reproducimos na 
páxina 5.

Condutas que xeran 
dúbidas e que danan 
a reputación

-A acción da Garda Civil abar-
ca desde garantir a seguridade de 
persoas e bens, o control do tráfico 
ou a protección da natureza. Como 
é o seu traballo nuns escenarios tan 
diversos?

A Garda Civil nos seus 180 anos 
de historia evolucionou en consonan-
cia co que demanda a sociedade, 
optando pola especialización dos 
seus membros para o cumprimento 
das súas competencias. Establecén-
dose como unha Policía integral no 
desenvolvemento das súas funcións e 
misións, integrando máis de 20 espe-
cialidades con capacidade de operar 
en escenarios como o mar territorial 
ou en augas internacionais co seu 
Servizo Marítimo, o traballo especia-
lizado en intervención e rescate en 
montaña co GREIM, ou co SEPRO-
NA na defensa da Natureza.

 
-Entre as súas tarefas inclúese a 

loita contra a fraude. Que competen-
cias teñen asignadas nesta materia?

Neste ámbito, a Garda Civil actúa 
a través das súas especialidades 
como o Servizo Fiscal, que contribúe 
como resgardo fiscal do Estado para 
previr o contrabando e outros tráficos 
ilícitos. Pola súa banda, o Servizo de 
Protección da Natureza, ten entre 
as súas misións a investigación dos 
feitos relacionados coa protección da 
propiedade intelectual e industrial, 
como pode ser no sector agroalimen-
tario a protección daqueles produtos 
acollidos a denominacións de orixe 
protexidas (DOP) ou indicacións xeo-
gráficas protexidas (IXP), así como á 
protección do mercado e os consu-
midores, cuxas condutas susceptibles 
de reproche veñen recollidas na Lei 
Orgánica 10/1995 pola que se apro-
ba o Código penal.

 -Cando existe constancia dun-
ha posible fraude alimentaria, que 
mecanismos poñen en marcha para 
determinalo?

Obtida a información, a través 
dunha denuncia ou pola actividade 
dos axentes, iníciase a indagación 
tendente a contrastar a información, 
e no seu caso, á investigación dos 
feitos, xeralmente en colaboración 
cos Servizos de inspección com-
petente da Xunta, determinando 
en último termo á Autoridade, ben 
administrativa, ben xudicial, á que 
se remitirá todo o actuado en forma 
de Informe–Denuncia ou Atestado 
que recollerá as actuacións relativas 
aos feitos investigados, identificando 
as persoas ou sociedades con eles 
relacionadas.

 
-Son frecuentes os casos de frau-

de alimentaria na demarcación da 
Comandancia de Pontevedra?

Non son frecuentes as investiga-
cións policiais na demarcación desta 
Unidade que no ámbito xudicial 
se poidan relacionar directamente 
coa fraude alimentaria. Nun ámbito 
maior podemos remitirnos á Opera-
ción Opson, na súa edición XIII do 
ano 2024, que coordinada por Eu-
ropol e cuxa acción específica sobre 
ataques a produtos con Denomina-
ción de Orixe e Indicacións Xeográ-
ficas foi liderada en España pola 
Garda Civil, contando coa colabo-
ración das consellerías competentes 
das CCAA, e autoridades e axencias 
españolas do sector da alimenta-
ción. Dita operación centrouse en 
accións específicas sobre alimentos 
e bebidas alcohólicas falsificados 
(ou de calidade inferior), cadeas de 
subministración de alimentos ilegais, 
fraudes alimentarias, seguridade 

alimentaria e adulteración motivada 
economicamente.

 
-Que alimento ou alimentos son 

máis proclives a estas prácticas?
A fraude alimentaria ten a súa 

motivación nun móbil económico, 
polo que en termos xerais vai estar 
vinculado a produtos que postos 
no mercado poden alcanzar unha 
maior rendibilidade. Aqueles que 
atesouran maior calidade e cunha 
produción máis limitada son os que, 
por alcanzar un maior prezo, son 
máis susceptibles de sufrir este tipo 
de prácticas, consistindo as defrau-
dacións na falta de correspondencia 
do produto ofertado coas referen-
cias na súa etiquetaxe ou que con-
tén na súa composición, no caso de 
alimentos elaborados, ingredientes 
de menor calidade en referencia á 
composición declarada.

-Cales son as repercusións eco-
nómicas derivadas desa fraude?

En Europa, durante o desenvol-
vemento da mencionada Operación 
Opson no ano 2024, retiráronse do 
mercado bens valorados en máis de 
91 millóns de euros.

 
-Mexillón de Galicia mantén uns 

estritos controis ao longo de toda a 
cadea produtiva para garantir aos 
consumidores que o que adquiren 
é o que se espera dunha marca de 
calidade diferenciada. Cre que esa 
vixilancia é o mellor antídoto contra 
a fraude?

Os consellos reguladores e todas 
aquelas entidades vinculadas tanto 
ás Denominacións de Orixe Protexi-
das como ás Indicacións Xeográfi-
cas Protexidas son unha parte esen-
cial na xestión, vixilancia e posta no 
mercado dos produtos con calidade 
diferenciada, sendo dentro do sector 
os que mellor coñecen todo o proce-
so e as prácticas necesarias para 
que o produto chegue ao consu-
midor coas obrigadas garantías de 
calidade.

A FRAUDE ALIMENTARIA CUSTOU 
91 MILLÓNS DE EUROS EN 2024

En 2023 iniciouse a 
participación do Consello 
Regulador do Mexillón 
de Galicia no proxecto 
piloto europeo THEROS 
xunto coa colaboración 
de NTT DATA, unha 
empresa tecnolóxica con 
ampla experiencia no 
sector primario, para a 
creación dun sistema de 
rastrexabilidade baseado 
en blockchain.

Este innovador siste-
ma de rastrexabilidade 
baseado en blockchain 
desenvolveuse de tal for-
ma que se pode integrar 
toda a cadea de valor 
do mexillón, ben por 
entrada manual de datos 
ou ben por conexión aos 
sistemas ERP das empre-
sas, desde a batea ata 
a chegada do produto, 
fresco ou procesado, ao 
supermercado; permi-
tindo ao cliente final ter 
aínda máis seguridade 
e confianza no selo da 
Denominación de Orixe 
Protexida.

Ademais de integrar a 
información da cadea de 
valor, pódense engadir 
tamén as lecturas corres-
pondentes a sensores IoT 
de calquera índole (tem-
peratura, movemento no 
transporte, humidade…); 
análise de ADN do 
produto para garantir a 
súa orixe, e asociar aos 
lotes os certificados nun 
formato dixital accesible 
(pdf, png, etc.). Así non 
só se facilita a rastrexabi-
lidade do produto, senón 
tamén a rastrexabilidade 
documental para mostrar 
a devandita informa-
ción tanto a organismos 
gobernamentais, como 
a auditores, e mesmo 
ao cliente final, se se 
desexa.

En canto ao valor 
engadido ao cliente final, 
a empresa pode utilizar 
o sistema de xeración 
de QR incluído na ferra-
menta para engadilos 
á etiqueta do produto 
para que dito cliente 

final poida visualizar 
a información que a 
empresa desexe, incluso 
existindo a posibilidade 
de mostrar e descar-
gar os documentos de 
control da Denominación 
de Orixe do produto. 
Toda esta información 
supón un incremento da 
confianza do consumidor 
no produto e na cadea 
de valor.

A ferramenta de ras-
trexabilidade desenvol-
vida por NTT DATA non 
só permite a rastrexa-
bilidade e asociación 
documental do Mexillón 
de Galicia, senón que ta-
mén se atopa preparada 

para trazar outros pro-
dutos pesqueiros, gan-
deiros e agrícolas, pois a 
experiencia do proxecto 
THEROS realízase en 
varios países onde NTT 
DATA estendeu esta 
mesma ferramenta de 
rastrexabilidade con su-
permercados, pequenos 
e medianos agricultores 
e mesmo pequenos 
produtores e granxeiros 
de rexións con pouca 
adopción tecnolóxica, 
grazas á versatilidade, 
adaptabilidade e acce-
sibilidade da ferramenta 
para facilitar a entrada 
e consulta de datos para 
todo o mundo.

Así mesmo, esta expe-
riencia está a ser pioneira 
na adopción do Pasa-
porte Dixital de Produto 
(Dixital Product Passport 
-DPP-) que a Unión Euro-
pea quere promover para 
todos os produtos ao 
longo da década, co cal, 
NTT DATA atópase lista 
para axudar ás empresas 
para preparar a súa 
integración no DPP, así 
como facilitar a rastrexa-
bilidade para darlle máis 
confianza e seguridade 
aos seus produtos.

Alfonso Sillero 
Sánchez, NTT DATA

Uso de novas tecnoloxías para asegurar 
a rastrexabilidade do Mexillón de Galicia 
DOP e evitar a fraude alimentaria

THEROS project has received funding under grant 
agreement No 101083579. It is funded by the 
European Union. Views and opinions expressed are 
however those of the author(s) only and do not ne-
cessarily reflect those of the European Union or the 
European Research Executive Agency (REA). Neither 
the European Union nor the granting authority can 
be held responsible for them.

A AEPM reivindica a relevancia 
da súa actividade e pide a 
mellora da calidade das augas

Unha Resolución da 
Dirección Xeral de Pesca 
do 24 de febreiro outorga 
ao Consello Regulador da 
DOP Mexillón de Galicia a 
condición de Agrupación 
de Produtores Recoñecida. 
Este recoñecemento é 
consecuencia directa do 
Regulamento 2024/1143 
do Parlamento Europeo e 
do Consello relativo ás in-
dicacións xeográficas para 
viños, bebidas espirituo-
sas e produtos agrícolas, 
especialidades tradicionais 
garantidas e termos de 
calidade facultativas para 
produtos agrícolas.

Esta figura outorga 
unhas atribucións que lle 
permite exercer os seus 
dereitos actuando como 
“contrapeso” fronte á 
competencia doutras en-
tidades de maior tamaño. 
Así se establece no arti-
culado do Regulamento, 
onde se especifica que os 
produtores de indicacións 
xeográficas son principal-
mente pequenas ou me-
dianas empresas que se 
enfrontan á competencia 
doutros operadores ao lon-
go da cadea agroalimen-
taria, o que pode orixinar 
unha competencia desleal 
entre os produtores locais 
e os que operan a maior 
escala. “Neste contexto, 
en interese de todos os 
afectados, é necesario 
permitir que unha única 
agrupación de produto-
res leve a cabo accións 
específicas en nome dos 
produtores acollidos a 
unha indicación de calida-

de diferenciada. A tal fin, 
debe establecerse a ca-
tegoría da agrupación de 
produtores recoñecida”.

Mediante as agru-
pacións de produtores 
recoñecidas dótase, 
finalmente, aos consellos 
reguladores dunhas ferra-
mentas necesarias para 
afrontar aqueles proce-
dementos nos que deban 
facer cumprir os seus 
dereitos de propiedade 
intelectual e industrial ante 
prácticas desleais.

Como agrupación de 
produtores recoñecida, 
o Consello Regulador, 
en representación de 
todos os produtores, pode 
emprender accións para 
garantir a protección da 
Denominación de Orixe, 
así como acordar as me-
didas para mellorar o seu 
funcionamento no relativo 
á sostibilidade ambien-
tal, social e económica e 
adoptar iniciativas dirixidas 
a aumentar o valor dos 
produtos amparados.

Por último, podería 
esperarse que esta nova 
figura servira tamén para 
habilitar vías de financia-
mento ata o de agora fóra 
do alcance do Consello 
Regulador.

O Parlamento Europeo acolleu a reunión da Asocia-
ción Europea de Produtores de Moluscos (AEPM), á que 
pertence a DOP Mexillón de Galicia, cos deputados de 
distintos grupos políticos que integran a cámara lexislati-
va. A esa cita de Estrasburgo acudiron en representación 
de Mexillón de Galicia o seu secretario xeral, Joaquín 
Garrido, e a responsable de I+D, Ángeles Longa.

O encontro foi organizado pola AEMP co obxectivo 
de trasladar información directa aos lexisladores sobre a 
produción de bivalvos e a súa relevancia socioeconómica 
e, tamén, presentarlles no curso das distintas reunións 
desenvolvidas o Manifesto no que se recollen as princi-
pais demandas deste colectivo que representa ao maior 
sector da acuicultura da Unión Europea.

Entre esas peticións destacan o recoñecemento do 
papel da cría de mariscos no reforzo da sostibilidade, 
a seguridade e a soberanía alimentaria de Europa; a 
protección e mellora da calidade das augas para a 
produción de moluscos; o recoñecemento dos servizos 
ecosistémicos que proporcionan as actividades de cría 
de mariscos en apoio dos obxectivos ambientais e climá-
ticos da UE; a procura do incremento da produción de 
moluscos bivalvos en Europa cos beneficios ambientais 
e económicos que asocia; así como avanzar na creación 
dunha auténtica Política Acuícola Común.

Ao longo da xornada de traballo, os representantes da 
AEPM incidiron en que os produtores son “agricultores 
do mar” que desenvolven unha actividade de baixo nivel 
trófico da que se obteñen as proteínas máis sostibles 
que acaban nas mesas dos cidadáns da UE: moluscos, 
cultivados sen ningunha achega. Pero para que os seus 
animais prosperen, dependen da xestión sostible das au-
gas por iso solicitaron activamente unha correcta imple-
mentación da Directiva Marco da auga, incluídas as súas 
disposicións sobre a protección das augas de moluscos.

O CONSELLO REGULADOR, 
AGRUPACIÓN DE 
PRODUTORES RECOÑECIDA

A DOP NO PARLAMENTO EUROPEO

Un millón de persoas alcanzadas, 1,6 millóns de reproducións 
e 41.600 interaccións do público son as cifras que demostran 
o éxito alcanzado polos seis vídeos que integraron a campaña 
“Mexillón Challenge” desenvolvida en novembro a través das 
redes sociais de Mexillón de Galicia no marco do convenio coa 
Consellería do Mar e cofinan-
ciada pola UE.
A campaña contou coa par-
ticipación de tres influencers 
(Valentí Sanjuan, Marta 
Verona e Xurxo Carreño) que 
suman máis de 10 millóns de 
seguidores e que respon-
deron aos retos que lles 
lanzaron representantes da 
depuración, da elaboración e 
da conserva.
Pola súa banda, outra cam-
paña desenvolvida entre setembro e novembro en Instagram e 
Tik Tok coa participación de 10 influencers chegou a máis de 
600.000 seguidores.

A páxina web do Consello Regulador da DOP Mexillón de 
Galicia foi totalmente renovada. Trátase dunha das nosas 
principais canles de comunicación que foi redeseñada para 
adaptala aos novos formatos audiovisuais e proporcionar 
unha óptima experiencia de uso.
A páxina ofrece ampla e detallada información que permite 
ao visitante coñecer ao detalle aspectos que fixeron de Mexi-
llón de Galicia a marca que distingue ao mellor mexillón do 
mundo: desde o significado do seu selo de calidade, os rigo-
rosos controis aos que se somete para poder ser certificado, a 
riqueza das rías nas que se cultiva… apoiándose en gráficos 
e fotografías de gran calidade que contribúen a potenciar a 
imaxe de marca de Mexillón de Galicia.
O redeseño realizouse no marco do convenio de colaboración 
de Mexillón de Galicia e a Deputación de Pontevedra.

Madrid Fusión é unha das grandes citas da 
excelencia culinaria. Un gran escenario no 
que Mexillón de Galicia volveu demostrar as 
calidades que lle converten nun alimento único. 
Foi na degustación na que o cociñeiro Álvaro 

Villasante 
presentou 
receitas tan 
suxestivas 
como “Mexi-
llón de Gali-
cia ao vapor 
co seu pil pil 
aireado”.
Gabriela 
André, res-
ponsable de 
Promoción e 

márketing da DOP Mexillón de Galicia, explicou 
aos presentes as características distintivas que 
acredita o noso selo de calidade.

O 24 de xaneiro desenvolvéronse no CIFP Car-
los Oroza de Pontevedra as XIV Xornadas de 
exaltación de produtos galegos con DOP-IXP e 
marcas de calidade diferenciada.
Mexillón de Galicia foi un dos produtos dos que 
puideron gozar os comensales.
Estas xornadas forman parte do programa 
formativo dos alumnos dos ciclos superiores de 
Dirección de Cociña e Dirección de Servizos 
dese centro.

CAMPAÑAS EN REDES SOCIAIS

NOVA PÁXINA WEB

MADRID FUSIÓN

CARLOS OROZA

O presidente do Con-
sello Regulador da DOP 
Mexillón de Galicia, Mané 
Calvo, e o conselleiro 
do Mar, Alfonso Villares, 
renovaron o convenio de 
colaboración entre ambas 
institucións destinado 
á promoción e mellora 
da comercialización do 
mexillón certificado ao 
longo de 2025. O acordo 
conta cun orzamento de 
400.000 euros cofinancia-
do pola Unión Europea e 
estará vixente ata o 30 de 
decembro.

O documento recolle 
a realización de accións 
destinadas a conseguir 
unha mellora na comer-
cialización do mexillón 
certificado, así como na 
súa promoción como 
produto e marca de cali-
dade diferenciada. Para 
esa tarefa contarase coa 
participación de coñecidos 

influencers que protagoni-
zarán distintas pezas au-
diovisuais creativas, suxes-
tivas e divertidas capaces 
de captar a atención do 
espectador, contribuíndo a 
potenciar e incrementar o 
alcance da nosa marca e 
facela chegar a un público 
cada vez máis numeroso.

A gran distribución, xor-
nalistas, representantes da 
restauración tamén teñen 
cabida neste convenio. 
Trátase de colectivos moi 
relevantes para a DOP 
entre os que é preciso re-
forzar a presenza do noso 
distintivo de calidade. A 
uns e outros se lles en-
viarán unha caixa cunha 
bandexa de Mexillón de 
Galicia en fresco, así 
como unha edición exclu-
siva de Mexillón de Galicia 
en escabeche.

Lograr a maior visibi-
lidade implica recorrer 

a medios de máxima 
audiencia como a televi-
sión, por iso algunhas das 
accións previstas foron 
concibidas especificamen-
te para este soporte de 

gran difusión.
A habitual presenza da 

DOP en feiras, eventos, 
charlas, talleres, etc 
aconsella dispoñer dun 
merchandising adecuado 
que contribúa a evocar e 
fixar o recordo da nosa 
marca. Neste convenio 
hai un apartado destinado 
a este mecanismo de 
publicidade.

Un calendario que ser-
ve de recordatorio durante 
todo o ano de Mexillón 
de Galicia como produto, 
alimento e marca, unha 
axenda personalizada, a 
felicitación de nadal e a 
publicación no noso Bole-
tín informativo de viñetas 
de Luis Davila, son outros 
dos aspectos recollidos 
neste documento, que 
inclúe tamén a monitori-
zación do rendemento do 
mexillón comercializado 
pola DOP co obxectivo de 
obter datos que axuden 
na toma de decisións para 
unha mellora na comer-
cialización de Mexillón de 
Galicia.

www.mexillondegalicia.org

    Unha das novidades deste ano é a celebración do Día 
de Mexillón de Galicia, co que pretendemos conmemorar a 
concesión do distintivo DOP por parte da Unión Europea en 
2007. Incluirá un acto no que representantes do sector e da 
Administración explicarán a relevancia e repercusión que este 
selo de calidade ten, tanto para o noso produto como para o 
sector. Tamén haberá unha degustación do produto estrela das 
rías galegas.
Así mesmo, en colaboración co Obradoiro de Hostalería do 
Salnés, levaremos a cabo degustacións de Mexillón de Galicia 
na comarca, así como almorzos saudables nos colexios. Ambas 
iniciativas permitirán promover bos hábitos alimenticios e dar a 
coñecer as calidades nutricionais de Mexillón de Galicia.
O convenio recentemente asinado inclúe tamén divulgar entre 
a poboación o valor da nosa marca a través da exposición 
permanente instalada na sede de Mexillón de Galicia.

Día de Mexillón de Galicia

A DOP E MAR RENOVAN O SEU 
CONVENIO DE COLABORACIÓN

A maior parte da 
produción mundial de 
mexillón provén da 
acuicultura. En Europa, 
España e concretamente 
Galicia lidera o cultivo 
destes bivalvos sendo a 
especie máis cultivada 
Mytilus galloprovincialis. Iso 
é debido tanto ao método 
de cultivo como ao feito 
de que as Rías Galegas 
son consideradas unha das 
rexións máis produtivas 
do mundo, o que permite 
que os mexillóns alcancen 
o tamaño comercial máis 
rapidamente que noutras 
rexións.

O Mexillón de Galicia 
é recoñecido en toda 
Europa pola súa calidade 
e sabor. Grazas ao seu 
indicativo europeo de 
calidade vinculada á 
orixe Denominación de 
Orixe Protexida  (DOP) 
Mexillón de Galicia desde 
2007, os consumidores 
poden estar seguros 
de que están a adquirir 
un produto cultivado, 
transformado e elaborado 
nas Rías Galegas. Con 

todo, no mercado existen 
mexillóns doutras rexións 
de España ou outros 
países que poden tentar 
aproveitar o seu prestixio, 
o que fai necesario 
reforzar os mecanismos 
de identificación e 
rastrexabilidade. Con 
este obxectivo, o proxecto 
SEAFOOD-ID traballa 
no desenvolvemento 
de novas ferramentas 
moleculares baseadas no 
ADN para garantir a súa 
autenticidade e protexer a 
reputación do Mexillón de 
Galicia.

Un dos métodos 
para identificar a orixe 
do mexillón galego é a 
análise da súa dieta. Como 
organismo filtrador, a súa 
alimentación baséase 
no plancto presente na 
auga. Analizando o ADN 
destes organismos na 
súa glándula dixestiva, 
mediante técnicas punteiras 
como a secuenciación 
masiva (NGS), pódese  
coñecer que comeu e se 
a súa dieta corresponde á 
das Rías Galegas.

Para iso, durante un 
ano recolléronse mexillóns 
mensualmente en bateas 
de dúas rías diferentes, 
Arousa e Betanzos. Os 
resultados mostraron que 
a alimentación do mexillón 
varía segundo a estación: 
no verán a súa dieta é 
menos diversa, mentres 
que no outono e inverno 
é máis variada. Con todo, 
non se atoparon diferenzas 
importantes entre as rías, 
o que suxire a existencia 
dunha dieta similar no 
Mexillón de Galicia.

Estes resultados 
fixeron posible que 
se identifiquen que 
organismos están presentes 
de forma constante na 
dieta do Mexillón de 
Galicia podendo así 
servir para diferencialo 
de mexillóns doutras 
procedencias. Deste xeito, 
poderemos comparar 
estes datos cos obtidos 
de mexillóns de distinta 
orixe para comprobar 
se efectivamente poden 
empregarse como unha 
ferramenta fiable de 

certificación.
Para reforzar a 

identificación segundo a 
súa orixe, esta investigación 
tamén analiza como 
varía a composición dos 
organismos da dieta 
tras procesos como a 
depuración, a cocción ou 
o enlatado. Isto permitirá 
coñecer que organismos 
resisten mellor estes 
tratamentos e por tanto 
empregalos para garantir 
a autenticidade do produto 
mesmo despois do seu 
procesamento.

Finalmente, estes 
avances contribúen a 
autentificar os produtos 
da DOP Mexillón de 
Galicia, beneficiando a 
toda a cadea alimentaria, 
desde os produtores ata os 
consumidores finais.

SEAFOOD-ID (PID-
118012RB-C21) é un 

proxecto de investigación 
financiado polo Ministerio 
de Ciencia, Innovación e 

Universidades e coordinado 
polo Grupo de Bioquímica 

de Alimentos do Instituto de 
Investigacións Mariñas do 

CSIC e o centro tecnolóxico 
AZTI, coa participación 

do Consello Regulador do 
Mexillón de Galicia e a 

Universidade Complutense 
de Madrid.

NOVOS MÉTODOS PARA A IDENTIFICACIÓN 
DO MEXILLÓN DE GALICIA: AVANCES NA 
LOITA CONTRA A FRAUDE



 

A COCIÑA DE MEXILLÓN DE GALICIA

A nova entrega desta sección ten 
como protagonista a Marta Fernán-
dez Rey e Roberto Filgueira Alonso  
propietarios e cociñeiros do restau-
rante “O Balado” de Boqueixón. A 
proposta que elaboraron é “Mexillón 
de Galicia afumado”.
“A cociña de Mexillón de Galicia” ten 
a vocación de establecer unha vía 
de colaboración entre Mexillón de 

Galicia e cociñeiros galegos de acre-
ditada solvencia dentro e fóra das 
nosas fronteiras, capaces de elevar 
a niveis descoñecidos a un alimento 
extraordinario. Por iso nesta sección 
a palabra excelencia adquire todo o 
seu sentido, o propio dun alimento 
que é único e a duns profesionais 
que situaron a cociña de Galicia en-
tre as máis importantes de España.

MEXILLÓN DE GALICIA AFUMADO 
MARTA FERNÁNDEZ REY E ROBERTO FILGUEIRA ALONSO 

PARA 12 UNIDADES DE MEXILLÓN DE GALICIA. 
INGREDIENTES
 
PARA A PASTA:
10 g de mostaza en gran.
10 cl de aceite sésamo tostado.
5 g piparra encurtida, moi picada.
5 g kimchee.
 
PARA O EMPRATADO:
S/n Kumquat en láminas.
S/n Sementes de sésamo.
 
ELABORACIÓN:
Por unha banda, afumamos os mexillóns e reservamos.
Por outro, mesturamos os demais ingredientes ata conseguir unha pasta lixeira.
Unha vez afumados os mexillóns unímolos a esta pasta (segundo gustos podemos 
empapar máis ou menos os mexillóns na mestura).
Empratamos, acabando con algo cítrico, neste caso láminas de Kumquat e semen-
tes de sésamo.

A RECEITA FOTOS: Óscar Vífer




